
Fjámála- og efnhagsráðuneytið

Umsögn um áform um frumvarp til laga um breytingu á lögum um virðisaukaskatt. Nr 50/1988

Virðisaukaskattur af akstri í almannaþágu
Fyrir liggur áform um frumvarp um breytingar á lögum um virðisaukaskatt. Lagt er m.a. til í fyrirhuguðu frumvarpi að kveðið verði á með skýrum hætti um skattskyldu verktaka í almenningssamgöngum. Í umsögn þessari er reynt að gera grein fyrir áhrifum þessara áforma á rekstur Strætó, að sama skapi mun þetta hafa áhrif á kostnað allra þeirra sem kaupa að akstur vegna almenningssamgangna á landinu svo sem Vegagerðina, Suðurnesjabæ o.fl..
Um virðisaukaskatt af  almenningssamgöngum 
Í allnokkurn tíma hefur verið áformað að gera umræddar breytingar á lögum um virðisaukaskatt og hafa stjórnendur Strætó fundað með sérfræðingum fjármála- og efnahagsráðaneytis um áhrif þess að rekstrarkostnað Strætó. Almenningssamgöngur eru undanþegnar virðisaukaskatti samkvæmt gildandi lögum um virðisaukaskatt. Í skattframkvæmd nær sú undanþága einnig til verktaka sem Strætó kaupir aðkeyptan akstur af. Ljóst er að margir þeirra eru í blandaðri starfssemi það er aka bæði á undanþágu í verktöku fyrir þjónustuaðila almenningssamgangna og í virðisaukaskattsskyldri starfsemi fyrir einkaaðila.
Áhrif virðisaukaskattskyldu
Virðisaukaskattskyld starfsemi felur í sér að sala vöru og þjónustu skal bera virðisaukaskatt sem skilað skal til ríkissjóðs. Seljanda vörunnar er þó heimilt að draga frá greiddan virðisaukaskatt af aðföngum og fjárfestingum sem tengjast rekstrinum. Við virðisaukaskattskyldu lækka tekjur seljanda sem nemur virðisaukaskattinum en kostnaður lækkar þó einnig samhliða, að því gefnu að öðru sé haldið jöfnu. 
Það er hinsvegar þannig um rekstur verktaka sem selja slíka þjónustu til almenningssamgangna að allt að 50% af rekstrarkostnaði eru laun. Það eru því augljóst að þó verktakanum verði heimilt að taka innskatt af aðkeyptri þjónustu á móti útsköttuðum tekjum til almenningssamgöngufyrirtækisins (Strætó eða aðrir), að til að halda sömu hagnaðarhlutdeild að hann verður að hækka tekjuhlutfall (hækka reikning sinn) sitt, þ.e. hann getur ekki rukkað sömu krónutölu fyrir og eftir breytingu. Það er því ljóst að virðisaukaskattskylda á þjónustu seldri til almenningssamgöngufyrirtækja mun hækka kostnað þeirra að því gefnu að þeim sé ekki heimilt að innskatta eða útskatta.
Strætó kaupir í dag að aðkeyptan akstur sem undanþeginn er vsk. fyrir um tæpa 5 milljarða króna á ári. Ef viðkomandi verktakar vilja halda sínu hagnaðarhlutfalli er viðbúið að kostnaður almenningssamgöngufyrirtækja muni hækka um allt að 9% á ári eða allt að 450 mkr. Ef útskattur verður 24,5% en á sínum tíma reiknaði KPMG út að áhrif af þessari breytingu gæti numið um 4% miðað við 11% útskatt eða um 200 mkr.. Það er því ljóst að áformaðar breytingar hafa umtalsverð kostnaðaráhrif á rekstur almenningssamgöngufyrirtækja.
Áhrif á núverandi samninga
Það er einnig ljóst að í gildi eru samningar við verktaka sem óljóst er hvernig fara skal með, en þeir kveða á um að sala þjónustu til Strætó sé án virðisaukaskatts.
Áhrif frumvarpsins á rekstur almenningssamgangna
Hér að framan er rakið hvernig virðisaukaskattskylda verktaka í almenningsakstri muni að öðru jöfnu hækka kostnað opinberra aðila sem annast slíkan akstur. Er þá gengið út frá þeirri forsendu að þóknun verktaka hækki til að mæta þeirri hagnaðarskerðingu sem virðisaukaskattskyldan mun annars leiða af sér. Þessi kostnaðarauki mun þannig eingöngu renna til ríkissjóðs í formi aukins virðisaukaskatts.
Tilgangurinn með frumvarpinu virðist þannig fyrst og fremst að einfalda skattskil. Í því ljósi verður að telja það eðlilega kröfu að ríkið bæti rekstraraðilum í almenningssamgöngum upp kostnaðaraukann sem af lagabreytingunni hlýst með einhverjum hætti.

Virðingarfyllts,

____________________________
Jóhannes Rúnarsson
Framkvæmdastjóri Strætó bs.

